
Zwit meisje zwit, doe joen handdoek mor of

Ik zien adam, gie ziet Eva, mor is dat toch tof

Ach ne mens moet toch af en toe eki meedoen met 't leevn

Ne mens moet em af en toe eki bloot durven geevn

Ik zien joen, gie zie mien , is me dat gin schoon akkoord

D'er is gineen moderne mens die em doar nu nog an stoort

Mo meisje worom zit je doar zo verre in dat oeksje

En worom zit je in de sauna met e T-shirt en e broeksje

Gie en ik meisje, me zitn in de sauna

Te genieten van malkanders flora en fauna

Meisje toch, meisje toch, ik zit'n ier te zweten

En ik zien ik van nateure ol ne reedlijken heten

Zwit meisje zwit, ier si giet mo met die lepel
Nondekuutjes, 'k stuukn ik nu toch wel teegn joenen…biep…

Amo meisje toch, ik g'loovn daj gie dat ier niet goed begriept

Je moe relaxen, 't is niet nodig daj joen been azo toe niept

Snuuft eki die dampn up en proef eki die geurn

Da moet deuredrieng meisje, toet in joen diepste veurn

Ieskoed woater dat woare nu beter

Voe mien verlangn te verkortn met e poar centimeter

Mo meisje allez gow zeg, wat doej gie mien nu an

Je moe niet wegloopn, worom lat je gie mien nu in plan

Gie en ik meisje, me zitn in de sauna

Te genieten van malkanders flora en fauna

Meisje toch, meisje toch, ik zit'n ier te zweten

En ik zien ik van nateure ol ne reedlijken heten

De sauna, de sauna, da's goed voe joen vel

Mor ook slicht voe joen erte

Mo 'k weetn ik da wel

In je bloten in de wakte, dat is toch niet proper

In de zomer, nor Breedne, da's vele goedkoper

